
Rowayatym — taryhym

ROWAYATYM — TARYHYM

Rowayatlar halk doredijilik eserlerinin has gadymy
zanrlaryndan biridir. Yoéne gadymy diyenimizde-de, adamzadyfi
dilinin has kamillesen, c¢eperlesen, anynyn has 0&sen
wagtlarynyn ondmidini bellemeklik yerlikli bolsa gerek.
Diymek, “Folkloryn yrym-ynanc, alkys-dileg yaly irki
gornislerinden sofrak doran bolmagy ahtimal”diyen caklama 06z-
6zlinden doreyar duruberyar.Agyr zahmetden son yadaw
bedenlerine melhem gdézlan halk képguligi 6zlerinin ruhy
isleglerini kanagatlandyrmak niyeti bilen hem folklor
eserlerini doredipdirler, dync¢ alan wagtlarynda s6z yarysyny
gurapdyrlar, her kim gowudan gowusyny tapjak bolup
calsypdyrlar. Sorta sozler, yomaklar, rowayatlar,
hekayatlar,diurli kyssalar aydysypdyrlar.

Rowayat bir wagtky bolup gecen wakalary ceper sozin lUsti bilen
halka anyna sindiryan, nesilleri gec¢misimiz bilen tanysdyryan,
has dopgrusy, gec¢misin yanyny hazirki glinlere yetiryan ceper
gymmatlykdyr. Gadym zamanlarda bolan wakalar wagt gecmegi
bilen rowayata owrulyar, “Pylan wagtda seyle bolupdy” diylip
rowayat aydylyp baslanylyar. Rowayatlar yatda galyjy bolyar,
adamlar biri-birinden esidip, dilden-dile gecirip, bu
cugdamja, taryhy ahmiyete eye bolanfolklor eserlerinisu gunki
Berkarar dowletimizin bagtyyarlyk dowrine yetiripdirler.

Halk rowayatlarynyn koplsi halkyn soygili gahrymanlary, belli-
belli sahsyyet hokminde halkyn anynda midimilik ornasyp galan
gahrymanlar, tanymal, yiti zehinli adamlar hakynda, seyle hem,
haysydyr bir aydymyn doreysi, bagsylaryn, sahyrlaryn durmusy
barada, olaryn durmusynyn nahili-de bolsa bir gyzykly
pursatlary we basga-da kOop-kop durmus meseleleri babatda dile

ceper, payhasly adamlar tarapyndan doéredilen c¢eper
kyssalardyr, gysgajyk hekayatlardyr.Zehinli, dilewar adamlar
0z dini sahslaryny, halk gahrymanlaryny, dana alymlaryny,
akyldarlaryny, s6z ussatlaryny tiys ylrekden hormatlap, olara
goyyan sylag-sarpasyny ceper sz usti bilen beyan etmek niyeti
bilen hem rowayatdyr hekayatlary doredipdir.

Rowayatdyr hekayatlary déretmek bilen maksat durmusda gabat
gelyan wakalary, sahsyyetlerin yasaysynda bolup gecen yagsy
hem yaman pursatlary, olaryn ceper kespleri, gylyk-hasiyetleri
baradakypikirleri, garayyslary geljekki nesillere yetirmek
bolan bolsa gerek. Haysydyr bir galalaryn, taryhy
yadygarliklerin doéreysi hakdaky gyzykly maglumatlary hem
zehinli halkymyz rowayata Owrip, geljekki nesillerine miras
goyupdyr. Su yerden gelip cykyan netije, diymek, rowayatlaryn
anyrsynda haysydyr bir taryhy dowirlerde bolan wakalar
bolmaly.Olary ilkinji déredijilerin atlary yitip gidip, ol
gysgajyk kyssalar tizlik bilen agydan-agza, dilden-dile gecip,
ilatyn arasyna yayrap, cugdamja folklor eserlerine owrilipdir-
de, halkyn ceper hakydasynda orun tapypdyr. Hakyda koprisi
arkaly hem tirkmen halkynyn nesil dowamatlaryna yetipdir.
Sorta sO0zlerden tapawutlylykda rowayatlarda degisme, gilisme
yok. Ol haysydyr bir wagtlar bolan wakany ceper sodzlerin usti
bilen beyan edyar.

Su gunki gun ol ruhy gymmatlyklary oOwrenmage hormatly
Prezidentimiz ak yollar acdy, bay milli mirasymyz ginisleyin
owrenilyar, dinya yuzine yayylyar. Alymlar taryhy maglumatlara
hem-de taryhyn yokundylary cayylan rowayatdyr hekayatlara
esaslanyp, beyik sahsyyetlerimizin terjimehallaryny
dikeldyarler. Sonun lcin-de, rowayatdyr hekayatlaryn gecmisde
naler bolup gecendigine g0z yetirmekde, beyik sahsyyetlerin
terjemehallaryny dikeltmekde, halkymyza hasiyetli bolan gylyk-
hasiyetleri 6wrenmekde ahmiyeti 6rin uludyr.

Kyncylykly sertlerde gociup-gonup yasamaly bolan, uzak
asyrlaryn dowamynda watansyzlyk dagyny c¢ekip, glin-glzeranyny
dolandyrmak lcin tutanyerli zahmet cekmegin hotdesinden gelen
tirkmen halkynyn an-payhasy bilen doran halk doredijilik
eserlerini, sol sanda rowayatlary dinlaninde, halkymyzyn



guymagursak zehinine, yatkesligine hayran galyarsyn. Halk bu
ajayyp nusgalary 6z ,s0z ussahanasynda” kebsirlap zikgelapdir,
sinnalapdir, gitdigice kamillesdiripdir.,Eger-de, ucdantutma
sowatly bolan bolsa-ha, gdér, bu halk nahili ajayyp zatlary
dorederdi” diyip, pikirlenenini duyman galyarsyn.

Her bir rowayatyn anyrsynda taryhy hakykatyn, ya-da halkyn
gowin isleglerinin, yagsy umytlarynyn yatandygyna rowayatyn
manysy bilen tansanynda,gdz yetirmek bolyar. Halkyn gahryman
ogullary das-towerekden dokilip duran dusmanlaryn talancylykly
yorislerinin garsysyna yzygiderli sodwes alyp baryp,
gayduwsyzlyk bilen dos gerip 6z ilini gorapdyrlar. Onson nenen
seyle gahryman ogullar, mert yigitler, olaryn bitiren isleri,
gorkezen batyrlyklary hakda rowayat doretmejek. Halkyn
sinnalap doreden rowayatlarynyn Usti bilen hem olaryn atlary
bizin dowrimize aralasyp, halk gahrymanlary hokminde dilden
disman gelyar.

Rowayatlaryn kopiusi Goérogly beg, Keymir kor yaly halk
gahrymanlaryny wasp edip, olaryn durmusy bilen bagly bolan
parcalary edil yyl yazgylary yaly bolup halkyn anyna
ornasypdyr. Keymir kor hakda déran kop sanly rowayatlar halkyn
ylireginde ornasan gahrymanyn durmusyny, yasaysyny, gylyk-
hasiyetini doly acyp gorkezyar. Keymir pahim-payhasly,
dilewar, oran namysjan adam, ol hakdaky rowayatlary yzarlasan,
onun tidrkmen halkynyn o6zbasdaklygy ugrunda batyrgaylyk bilen
sowes alyp baran, halkyn tugunyn abrayyny o6ran belentde goyan
bir taryhy sahsyyetdigine g6z yetiryarsin. 0l rowayatlaryn
koplisi onun Nedir sa bilen bolan sodweslerine, s6z yaryslaryna
bagyslanypdyr. Halk 6z gahrymanyny 6ran belende galdyryp, onun
ocmejek kesbini doredipdir. Hatda hliwdilerde hem gelinler 0z
cagalarynyn Keymir serdara menzemegini arzuwlapdyrlar, 0z
balasynyn Keymirin yzyny mynasyp dowam etdiriji boljakdygyna
ynanypdyrlar.

Alley, alley allancak,
Akar suwlar bulancak,
Keymir serdar balasy

Her dulunda sallancak.



Bu bentde yas neslin Keymir yaly ugurtapyjy, sir ylrekli,
arslan sypatly bolmagyarzuw edilyar.

Tirkmenin agirt uly s6z ussady Magtymguly ,Hile hem bir
batyrlykdyr yerinde” diyip 6ran jaydar pikir aydypdyr. Keymir
hilani dilewarlyk bilen 6z yerinde ulanmagy basaran adam,
dirli so6z oynatmalary bilen Nedir sany sdzde yenip otyr.
,Hatap galasy” diyen rowayat halk arasynda ginden yayran.
Nedir sa Keymir koérden ,Ilin nirede?” diyip soranda, ,Hatap
galasynda” diyip jogap beryar. Ol Nedir sanyn bu obany yzarlap
geljekdigini duyyar-da, obasyna gelip gotur itleri, gotur
diyeleri danyp, 06zi obasynyn adamlaryny yzyna tirkap, basga
yerlere goOc¢up gidyar, dusman c¢ynsasyan itlerin, bozlasyan
gotur diyelerin sesine oba gelse, oba bos duran ekeni. Seyle
s0z oynatmalary, dirli hileler bilen elmydama Nedir sadan
ustin c¢ykyan ekeni.

Birnace rowayatlar Keymirin masgalasy das-towereginde bolup
gecyan wakalar bilen, baglanysykly yltze cykypdyr. Halk 6z
gahrymanynyn obrazyny ebedilesdirmek, halkyn kalbyna
ornasdyrmak islan bolara cemeli. Keymir korin akyly gelip-
gitmelirak ogly bolupdyr. Keymir ogluny edepli, akyl-payhasly
bir masgala oylendirmek islapdir. Ol seyle masgalanyn
gozlegine cykyar. Bir gezek meydanda bir topar gyz odun yygyp,
gaytjak bolup duran wagtlary yagys yagmaga baslapdyr. Sol wagt
Keymir gyzlary synlap duran ekeni. Gorse, ahli gyzlar
ezilmejek bolup, odunlarynyn yk tarapynda durlar, emma bir gyz
weli, yygan odunyna yagys damdyrmajak bolup, penalap dur.
Keymir gyzdan: ,Yeri keygim, sen n&me iicin odunyfly penalap
dursun, name Ucin onun ygynda durmayarsyn?” diyip sorapdyr.
Gyz: ,Ay, agam, menin bir garryja, g6zi summurak enem bar, 01
odun birbada tutasmayar, tilssesi kop bolyar. Enemin goziine
tlisse gapsa, has hem erbet boljak, esigim 61 bolsa zyyany yok.
Esiklerimi odun yanynda sersem, bahym gurar” diyen. Keymir
»Megerem, bir zat c¢yksa, su gyzdan cykar” diyen umyt bilen
gyzdan oylerini sorayar. Gyz oylerini salgy beryar, Keymir
olara baryar-da, synlap otyr. Gyz cay gaynatjak bolup, ojaga
ot yakanda Keymir ony mazaly synlayar-da. onun bir gézinin
calaja gysygrakdygyny ansyryp: ,0y-& ofiat 6y ekeni weli,



azajyk cagarrygy gysygrak ekeni” diyip, kakdyrybrak aydanda,
gyz derrew dusunip, ,Cagarrygy gysyk hem bolsa, tussesi dogry
cykyandyr” diyip jogap beripdir.

Keymirin gyza gowni yetip, ony gelin edinipdir. Gelin Keymirin
oglunyn dasyny gallap, onufh masgalasyna biabraylyk getirmeyar.
Keymir gelnine guwanar ekeni. Bir gezek Keymir yesir dislpdir.
Sonda ol hana garap, seyle diyyar: ,Han, men sana yuz ak
goyun, yiuz ala goyun, yliz gyzyl goyun bereyin, sen iki sany
adam iber! Olar baryp menin gelnime: ,Senin gayyn atan sunca
zat bersin we gapyda iki sany bag goyun bardyr, olaryn birini
sowls etsin, birini yol hursy” diyip aytsalar, ol disilner,
olaryn islerini dizedip, derrew yola salar” diyipdir.

Han tlrkmenlerin dstine iki sany adam iberyar. Oba adamlary
birbada ,Dogrudanam, dort yiz goyun diyendir” diyip
disiunyarler. Keymirin gelni gayyn atasynyn go¢me manydaky
pikirini derrew ansyryar, emma birbada dasyna cykaryp bilman,
»Ili biliksiz (blimsiz), iti gylyksyz” diyip, yatan itin
bowrine depip goyberyar. Adamlar bu gepin anyrsynda uly bir
syryn bardygyny anyarlar-da, onun manysyny gelinden
sorayarlar. Gelin: ,Keymir aganyz yesir disupdir, ol ,Menin
dasym gaty berk, eger yiuz sany men diyen aksakgal, ylz gyrcuw,
yliz gara sakgal, ylz yas yigit atly bolup gelmeseler, aldyr
yaly dal” diyipdir. Iki baggoyun diyeni ,Bu gelen adamlaryn
birini sol yerde gum edip, birini yol salgy lc¢in alyp gaydyn,
galany gOrkezenden son, onam yoklan!” diyipdir” diyyar. Oba
adamlary gelnin payhasy bilen Keymiri yesirlikden halas
edipdirler.

Halk 6z icinde gahryman Keymir barada 6ran kan rowayat
dorapdir. Cuinki ol hakyky halkyn taryhy bilen baglanysykly
sahsyyet. Sonun lcin-de, bu hili rowayatlaryn anyrsynda taryhy
hakykat yatyr, Dine sodzler ceperlesdirilip, syntgylanyp, kamil
gornise getirilipdir. Diymek, bulary gysgaca, c¢un manyly
hekayatlar hasaplamak bolar.

Rowayatlaryn arasynda hakyky durmusda yasap gecen, halk dcgin
eziz bolan belli sahslara — edebiyat we sungat adamlaryna
bagyslanan rowayatlar hem koép gabat gelyar. Olarynkoépisi
tirkmenin uly akyldary Magtymguly Pyragy, Nowayy bilen



Soltansoyln patysa, halk sahyrlary Kemine, Mollanepes, Seydi,
Zelili, Mataji yaly sahyrlara, olaryn doéreden sygyrlarynyi
doreysine bagyslanandyr. Haysydyr bir aydym hacan dorapdir,
ady nahili, seyle hem kop durmusy rowayatlar gabat gelyar.
Rowayatlar halkyn taryhyny, sungatyny, medeniyetini, edebi
mirasyny owrenmekde, yas nesli edepli-ekramly terbiyelap
yetisdirmekde uly ahmiyete eyedir.Clnki halk 6z gahrymanlaryny
hemme taraplayyn g6z online getirjek bolup, onun hereketlerini,
yasaysyny ginisleyin, ahlitaraplayyn durmus ummanynda
gorkezmage calsypdyr. Elbetde, sol sahsyyetlerden o6wrenmage
zat kop, olar bizin yaslarymyz Ulcin gorelde mekdebi.
Soltansoyun patysa gara aty bilen Gul atly ayalyny dinya
baylygyna deneyan ekeni. Ol: ,Kim gara atym bilen Gulimin o6len
habaryny mana yetirse, sol adamynyn jany howp astynda” diyer
ekeni. Bir gun Gil aradan c¢ykyar. Bu habary aytmagy dilewar
sahyr Myrala (Nowaya) tabsyrypdyrlar. Ussat Nowayy
Soltansdylunin yanyna baryp: ,Serwi agacnyn sayasynda solsa
Gul, natmek gerek?” diyen mazmundaky sygry okapdyr weli,
Soltansoyiun yagdayy duyup, ,Serwiden tabyt kylyp, gilden kepen
etmek gerek” diyip, jogap beripdir-de, ,Dady hey” diyen
sygryny okapdyr.

Carhy bet mahrin elinden eylerem men, dady hey,
Cinki kyldy bizni gamgyn, 6zgelerni sady hey,
Nije yyllyk asnamyz, boldy bizden yady hey,
Sernigun olmus, ol kamaty semsady hey,

Jennetin burcundaky tugumny yykdyn, bady hey.

Halk arasynda Soltansoyun patysa bilen onun weziri bolan Mir
Alysir Nowayy barada, Soltanséyunin hem sahyrlygy, elmydama
Nowayydan sbdzde basylyp yorsi barada rowayat kan. Olar capa
tayyarlanylyp, halka hodirlenildi, emma Berkarar dowletimizin
bagtyyarlyk dowrinde tazeden tayyarlanylsa, uly terbiyecilik
ahmiyetinin boljakdygy ikuc¢ly daldir.

Adatca, halk o6zunin wepaly ogullary hakda, olara guwang
duygusy bilen rowayatlary doéredyar. Olaryn her bir hereketi
halkyn nazarynda, kalbynda yer edyar. Turkmen sygryyetinin



ussady Magtymguly hakda doéredilen rowayatlar sanardan Kkop.
Elbetde, biz sahyr hakdaky maglumatlaryn esasy bodlegini
rowayatlardan bilyaris, ,Onun terjimehaly hem rowayatlara, 0z
gosgularyna, halk girrunlerine esaslanylyp duzilendir” diysek
yalnys bolmasa gerek. Rowayatlaryn, agyzdan-agza gecip gelen
halk gqgirrinlerinin beyik sahyryn terjimehalyny dizmage
alymlara yardam berendigi ikug¢ly daldir. Rowayatlaryn kopisi
Magtymgulynyn nebereleri. masgalasy, sahyryn Menla bolan
soygusi, sahyryn yesir diusisi, Hywada, Sirgazy medresesinde
okaysy barada sohbet acyar. Galyberse-de, beyik sahyryn her
bir gosgysynyn, her bir setirinin anyrsynda diyen yaly
rowayatyn manysy diyulyandyr.

Atasy kyrkynda ogly yiz yasly
Yasdadygy, toydadygy bilinmez.

Ya-da:
Sibli kimin bir dagy yandyrdygym bilmezmin?

Elbetde, sahyryn gdbek ganynyn daman yerlerinde yerlesyan
Sibli baba (halk arasynda Sywlan baba) o6wliyasine baryp
gorenler sol yerdaki yazgydaky rowayaty okan bolsalar gerek.
Onda Allatagalanyn jemalyny gorip, asyk bolup, sonun didaryna
gowusmak Ucin sergezdan bolan Sibli babanyn ah uranda,
agzyndan c¢ykan odun dagy yandyrysy hakda glirrin edilyar.

Yokarky iki setirde hem pygamberlerifi- nebilerifi durmusy
baradaky gurrinler rowayata oOwridlip, halkyn anynda
ornasypdyr. Atasy — nebi kyrk yasynda uka gidip, yzynda galan
caga yuz yasa baran wagtynda uka giden atasy Allatagalanyn
gudraty bilen ukudan oyanyar (lukmancylykda hem uka gitmek,
belli bir pursatda ukudan acylmak bardygyny bolyaris.
G.Y.).Ukudan oyananyndan sonra obasyny sorap-idap ahyry
tapyar, ogly yliz yas toyuny bellap oturan wagty barypdyr, “men
kakan” diyende, gen galmakdan, begenmekden yiregi yarylyp, yiz
yasly goja — ogly aradan cykyar. Yokarky iki setirde Beyik
Pyragy sony aydyar, ol toyun yasdygy, ya-da toydugy
bilinmandir.



Umuman, dana-akyldar Pyragynyn kop setirlerinin anyrsynda halk
rowayatlarydyr hekayatlary, atalar sézidir nakyllarynyn
manylary bardyr. Halk déredijiligi (folklor) atlandyrylyan
gymmatly ruhy miras beyik akyldaryn hem doéredijiliginin
gozbasydyr.

Gurbanjemal Ylyasowa,
filologiya ylymlarynyi kandidaty.

Halk doredijiligi we rowayatlar



